
Адам ер кі мен тағ ды ры ның 
өза ра бай ла ны сы

Адам өз іс-әре кет те рін де тағ ды ры на ба ғы ныш ты ма не ме се ер кі 
өзін де ме мә се ле сі әр бір ой шыл ды тол ған ды ра ты ны, өз та ным да рын-
да әр түр лі бол жам айтуға, адам ер кін қа рас тыр ған да ал дын-ала бол-
жаушы лық ты өз қа ла уын ша на қыш тау ға апа ра ды. Бұл ма қа ла да адам 
ер кі мен тағ ды ры, олар дың өза ра бай ла ны сы ис лам ағы мы – Ка да рия 
көз қа рас та рын да ке ңі нен қа рас ты ры лып өт кен. Ка да рия ағы мы адам 
өз іс-әре ке тін де тағ ды ры на ба ғы ныш ты емес, ер кі өзін де деп пайым-
да са Жа ба рия ағы мы бол са, адам өз іс-әре ке тін де ер кі жоқ, тағ ды ры-
на ба ғы ныш ты, іс-әре кет те рі Құ дай қа ла уын да деп тү йін де ген. 

Ма қа ла ның мақ са ты осы мә се ле тұр ғы сын да дү ниета ным дық 
көз қа рас тар бол жам дау.

Түйін сөз дер: ерік, тағ дыр, па рыз, их тияри, из ти ра ри, ал дын-ала 
бол жаушы лық. 

Jekebayeva M.A.,  
Dussenova N.K.,  
Tursunbaeva S.D.

 The relationship  
of the human will and destiny

Thinkers of all times in different ways considered the problem of hu-
man will and predestination, and the question arises whether or not a per-
son is free in his actions and it all depends on his fate.

In this paper system is considered a problem of human will and des-
tiny, the relationship of the two categories in the worldview of the Islamic 
currents – Kadar. Qadariyah believes that man is free in his actions, and 
his actions does not depend on the fate and Dzhabarity assume that every-
thing that happens around on the will of God and man must obey them.

The purpose of this paper reveal outlook and views on the problem of 
will and predestination.

Взаи мос вязь че ло ве чес кой  
во ли и судь бы 

Мыс ли те ли всех вре мен по-раз но му расс мат ри ва ли проб ле му во ли 
и пре доп ре де ле ния че ло ве ка, и тут воз ни кает воп рос, дей ст ви тель но 
ли во лен че ло век в своих пос туп ках или все за ви сит от его судь бы. 

В дан ной статье рас мат ри вает ся проб ле ма че ло ве чес кой во ли и 
судь бы, взаи мос вязь двух ка те го рий в ми ро воз ре ниях ис ла мс ко го 
те че ния – Ка да рия. Ка да ри ты счи тают, что че ло век во лен в своих 
дей ст виях, и не за ви сит от судь бы, а Джа ба ри ты пред по ла гают, что 
все проис хо дит вок руг по во ле Все выш не го и че ло век дол жен под-
чи нить ся им. 

Цель дан ной статьи – раск рыть ми ро возз рен чес кие вз гля ды на 
проб ле му во ли и пре доп ре де ле ния.

Kлю че вые сло ва: во ля, судь ба, долг, их тияри, из ти ра ри, пре доп-
ре де ле ния.

АДАМ ЕР КІ МЕН  
ТАҒ ДЫ РЫ НЫҢ ӨЗА РА 

БАЙ ЛА НЫ СЫ

Адам ер кі мен тағ ды ры ның өза ра бай ла ны сы на ді ни тал-
дау тұр ғы сы нан қа ра сақ, ал ды мен Жа ра ту шы ға қа тыс ты айта 
ке туіміз ке рек. Ұлы Жа ра ту шы ның жаз ған тағ ды ры тек адам ға 
ға на бай ла ныс ты емес, жал пы бол мыс ты, күл лі жа ра ты лыс ты 
қам ти ды. Адам ға бай ла ныс ты тағ дыр мə се лесi күр делi бол ған-
дық тан, көпшiлiк оны қа те түсiнедi. Бəзбiреу лер iсте ген кү нə-
ла ры нан «тағ ды рым да осы лай жа зыл са, мен қайт пекпiн?» деп 
ақ тал са, ендi бiреу лер «əр iсiмдi өз қа лауым мен жа сай мын, тағ-
дыр жоқ» деп шек тен шы ға ды. 

Бұл екі пі кір дің бі реуі ас там дық бол са, екін ші сі нұқ сан дық. 
Ор та жол ды, дұ рыс тағ дыр ұғы мын тү сі не ал ма ған.

Адам ба ла сы бас қа жа ра ты лыс тар дан өзін дік ақыл-ойы мен, 
ай рық ша ерік-қа лауы мен ек ше лен ген дік тен Оның тағ ды ры да 
өз ге ше. 

Не гі зін де, адам ға бай ла ныс ты тағ дыр дың екi жа ғы бар. 
Бiрiншiсi, пен денiң еркiнен тыс күш, Ал ла ның қа лауы мен бо ла-
тын құ бы лыс тар. Мə се лен, адам ның ұл ты, туыл ған жы лы, жы-
ны сы, денiнiң сау лы ғы мен ауру бо лып дү ниеге ке луі, бойы ның 
ұзын не ме се қыс қа бо луы, зе рек жə не əр түр лі қа бі лет тер ге ие 
бо луы, ба сы на жер сіл кі ні сі не ме се бас қа да апат тар дың ке луі, 
же тім қа луы тə різ ді ер кі нен тыс бо ла тын жағ даят тар ды айтамыз. 

Өз қа лауы нан тыс бұл əре кет тер үшiн ақы рет те сұ рақ қа тар-
тыл май ды. Бiрақ, тағ дыр мен қо са, адам ның ерiк-қа лауы да бар. 
Мы са лы же тім қал ған ба ла өмiрде жетiм бол ған мен, со ған са-
быр етiп, мойы май, Жа ра ту шы ға бас иiп, имеуi – өз еркiнде. 
Ұлы Иемiз бай лық пен сы на ғы сы кел се, ол ыр зық ты жақ сы лық-
қа жұм сап, ке дей-кепшiкке қо л ұ шын берiп, шүкiршiлiк етуi не-
ме се бай лық тың буына ма станып, тə кап пар лық қа бой ал дыр са 
да өз қа лауы» – дей ді [1, 39 б.]. 

Ал ла бел гі лі бір адам ға сə тін са лып, бар лық шарт тар ды ың-
ғай лап, кү ні-тү ні жү гі ріп іс те ген іс те рі не бе ре кет бе ріп, бай ет ті 
де лік. Яғ ни, Ал ла Та ға ла оның бай болуын  қа лап, тағ ды ры на 
бай лық ты жаз ды. Де мек, Ұлы Иесі бұл құлы на мы на дү ниеде 
«бай дың рө лін» бе ріп, бай лық пен сы на ғы сы кел ді. Бі рақ бұл 
бай лық ты жақ сы жол да қол да нып, же тім дер дің ба сын си пап, 
ке дей-кеп шік ке қол ұшын бе ріп, Ұлы Иесі не шү кір ші лік етуі 
не ме се ке рі сін ше бай лық тың буына ма станып, Жа рат қан ды 
ұмыт қал ды рып, тə кап пар лық қа бой ал ды руы – бə рі-бə рі құл-

дың өз қо лын да, өз ер кін де. Құл екі жол дың бі-
ре уін  өз қа лауы мен таң дап, жəн нат қа яки то зақ қа 
қа рай жол са ла ды. Пе ше не ге жа зыл ған тағ дыр-
дың жа нын да адам ға бе ріл ген өзін дік ерік-қа лау 
бар. Тағ дыр дың өзі не жүк те ген рө лін дұ рыс жол-
да, са ли қа лы ма ғы на да ой нап-ойна мауы əр кім-
нің өз ен ші сін де.

Де мек, жа ра ту шы ал дын да пен де нің жа уап-
ты бо луы не бол мауы екі тұр ғы да қа рас ты ры-
ла ды. Бі рін ші сі, адам ның қа лауы мен яғ ни ық-
тияры мен, екін ші сі, пен де нің қа лауы нан тыс 
бо ла тын əре кет тер. Ша ри ғат та бұ ны их тияри 
(қа лауы мен) жə не из ти ра ри (мəж бу ри) əре кет тер 
деп атай ды. 

Мəж бу ри əре кет тер ге жо ға ры да айт ыл ған 
адам бо йын да ғы де не мү ше ле рі нің жұ мыс іс те-
уін  айтуға бо ла ды. Мы са лы, жү рек тің соғуын-
да, ас қа зан ның ас қо рыт уын да, ты ныс ал уын да 
адам ның еш қан дай ық па лы бол майды. Сон дық-
тан адам өз ер кі нен тыс жү зе ге аса тын мұн дай 
əре кет тер үшін Ал лаһ тың ал дын да жа уап  бер-
мейді. Бі рақ, де ні-ба сы ның сау лы ғы на сел қос қа-
рап, өзін тіп ті күт пе ген адам оны сы на жа уап ты 
бол мақ.

Ал, адам ның ерік-жі ге рі мен қа лауы ар қы-
лы бо ла тын іс-əре кет тер ге кел сек, олар ға: оты ру, 
тұ ру, ба ру, ке лу, ұру, со ғу, құл шы лық ету, ет пеу 
се кіл ді т.б. көп те ген амал дар жа та ды. Мұн дай 
са на лы əре кет те рі үшін пен де не мол сау ап қа ке-
не ле ді, не мол кү нə ар қа лай ды. Де мек, пен де нің 
ерік-жі ге рін де гі бұл іс тер оның өз қа лауы мен бо-
ла ды. Оны мұн дай іс ке еш кім мəж бүр ет пей ді. 
Пен де бір іс ті қа лап, со ны жа са мақ бо лып ұм-
тыл са, Ал лаһ оның қа ла уына сай, сол ісін жа ра-
та ды, бол ды ра ды. Бұл да Ал лаһ тың тағ ды ры мен 
қа за сы на сай бо ла ды [2, 79 б.]. 

Ал ла Та ға ла əу бас та əр адам ның қай жер-
де, қай уа қыт та не іс тейтінін бас тауы жоқ əзə ли 
əрі шек сіз ілі мі ар қы лы біл ген. Өйт ке ні, Ал ла 
үшін өт кен шақ, осы шақ, ке лер шақ де ген ұғым 
жоқ. Мі не, Ұлы Жа ра ту шы мыз сол біл ге нін адам 
үшін тағ дыр етіп «Ләу хул-Мах фуз ға» жаз ған. 
Бас қа ша айт қан да, адам ның қа лауы – Ал ла Та ға-
ла ның жаз ған тағ ды рын да есеп ке алын ған. Адам 
ба ла сы кү нə не ме се із гі іс іс теуге мəж бүр емес. 
Өйт ке ні, адам да таң дау ер кі бар[3, 31 б.]. 

Ал ла Та ға ла ның бұй рық та рын орын да ған 
адам Жа ра ту шы ның са ли қа лы құл да ры ның тұ-
ғы ры на кө те рі ле ді. Ал бұй рық та ры на қар сы 
шық қан пен де кү нə һар бо ла ды. Ал ла Та ға ла əу 
бас та кү нə һар жə не са ли қа лы құл бо лу дың жол-
да рын осы лай та ға йын дап бел гі ле ген. Сон дық-
тан кім де-кім осы екі жол дың қай сы сын ұс тан са, 
жа зыл ған нə ти же сі не же те ді. Мі не, осы құл дың 

қа ла уына қа рай таң дал ған нə ти же нің Ал ла Та ға-
ла та ра пы нан əу бас тан бі лін уіне «тағ дыр» де-
лін се, бі лін ген нəр се нің уақы ты жет кен ме зет те 
Ал ла Та ға ла ның құ ді ре ті мен жү зе ге ас уына «қа-
за» де лі не ді.

Жо ға ры да Ұлы Жа ра ту шы мыз əзə ли ілі мі 
ар қы лы біз дің мы на дү ниеде не іс тейтіні міз ді 
бі ліп, біл ге нін тағ дыр етіп «Лəу хул-Мах фуз ға» 
жаз ған де дік. Де мек, біз бұл дү ниеде гі бар лық 
іс те рі міз ді Ал ла Та ға ла ал дын ала біл ге ні үшін 
іс те мей міз, ке рі сін ше, Ал ла Та ға ла не іс тейтіні-
міз ді біл ге ні үшін тағ дыр ға жаз ған. Яғ ни, Ал ла 
Та ға ла ның біз дің іс тейт ін ісі міз ді ал дын ала бі-
луі – біз ді сол іс ті іс теуге мəж бүр ет пей ді. Мы-
са лы, біз күн нің шы ғу са ға тын аст ро но мия ғы-
лы мы ар қы лы ал дын ала бі ліп, күн тіз бе ге жа зып 
қоя мыз. Уақы ты жет кен ме зет те, дəл сол ми-
нут та күн шы ға ды. Ал ен ді осы күн нің шы ғуы 
біз дің ал дын ала есеп теп біл ге ні міз үшін жү зе ге 
ас ты ма? Жоқ, əл де сол уа қыт та шы ға тын бол-
ға ны үшін біз бі ле міз бе?. Сол се кіл ді ме те оро-
ло гия ор та лы ғы ер тең қар жауады де се, қар дың 
со лар дың айт қан да ры үшін жау майтыны өз-өзі-
нен тү сі нік ті. Мі не, дəл осы мы сал дар іс пет ті 
біз де Ал лаһ тың жа зып қой ған ды ғы үшін амал 
ет пей міз. Біз дің қа лай амал ете ті ні міз ді Ал лаһ 
əуел бас тан бі ле ді. Ал біз өз қа лауы мыз бен амал 
ете міз де сол Ал лаһ тың илə һи ілі мі мен ме же леп 
қой ған тағ дыр жа зуымыз ды та ба мыз [4, 96 б.].

Мақ сат қою, ті лек, қа лау, мо тив тер кү ре сі, 
тоқ там ға ке лу бə рі жи на лып ерік тік қи мыл дың 
«даяр лық ке зе ңі» деп ата ла ды. Ерік тік амал-
дың ең не гіз гі ке зе ңі қан дай бол ма сын тоқ там ды 
орын дау ста диясы. Өзі нің қан дай бол ма сын тоқ-
та мын іс ке асы ра тын, оны орын дайт ын кі сі ні ға-
на ер кі на ғыз же тіл ген адам деп айтуға бо ла ды. 
Та лай жақ сы тоқ там дар дың жү зе ге ас пай, орын-
дал май қа ла тын да ры да кез де сіп оты ра ды. Бұ-
лай бо лу дың се бе бі орын да лу дан қиын мақ сат ты 
ал ға қою дан, мақ сат тың ай қын бол мауы нан, əлі 
де бол са өмір ге дұ рыс көз қа рас тың қа лып тас уы- 
н ан, өз ісі не се нім сіз дік тен, мақ сат ет кен нəр сең-
ді жан-тə нің мен сүй меу ден т.б. се беп тер ден бо-
ла ды. Сон дық тан адам өзі нің ал ды на ша ма сы ке-
ле тін, орын дай ала тын мақ сат тар ды қо йып , осы 
жол да түр лі қиын шы лық тар ды же ңіп оты руы 
тиіс [5, 84 б.]. 

Бел гі лі мі нез-құлық тың прин ци пі бар, өз ісі-
нің дұ рыс ты ғы на кө зі жет кен адам ға на нақ ты лы 
тоқ там ға ке ле алып, оны қа лай да орын дау дың 
тиім ді жол да рын та ба ала ды, бұл жол да орын сыз 
сол қыл дақ тық, та бан сыз дық көр сет пей ді. Кей-
бір адам дар өзі нің ал ды на кө мес кі, бұл дыр мақ-
сат қояды да, ой та ра зы на жақ сы лап сал майды, 

сөйт іп оны орын дай ал май қа ла ды. Ерек ше ой 
жұ мы сын ке рек ет пейт ін же ңіл мақ сат ты ал ға 
қою да адам ның ер кін ен жар, əл сіз етіп жі бе руі 
мүм кін. Сон дық тан бел гі лі ерік кү шін та лап ете-
тін, тиіс ті жұ мыс тар іс теу нə ти же сін де қол же те-
тін мақ сат тар ды ға на ал ға қою мыз қа жет. Со ны-
мен, ерік қи мы лын ті ке лей қоз дыр ғыш тар дың 
қа та ры на адам ның қа же ті, оның мо тив те рі мен 
мақ сат та ры, қы зы ғу ла ры, ті лек те рі жа та ды. Бір 
нəр се ні ке рек сі нуі ре тін де гі қа жет ті лік əре кет жа-
сау түп кі ниет бо лып есеп те ле ді. Қа жет ті лік не-
гі зін де мо тив, яғ ни қи мыл ға ойысу се бе бі туады. 

Ал, адам не нəр се ге ты рыс са, сол оның қи мыл 
мақ са ты бо ла ды. Егер де адам ұм ты лып отыр ған 
мақ сат пен оны осы ған ойыс тыр ған мо тив тер 
айтылу бол са, он да мұн дай ұм ты лыс ті лек де лі-
не ді. Та ны лып бі лін бе ген ұм ты лыс қы зы ғу де-
лі не ді. Ті лек ке қа ра ған да, қы зы ғу адам ның ерік 
ұс там ды лы ғын аз дə ре же де ала ды, сон дық тан да 
қы зы ғу мақ са ты нақ ты лы жү зе ге асу ды си ре гі-
рек ала ды. Адам ның ер кі ал ға қой ған мақ сат қа 
же ту де бө гет бо ла тын ті лек тер ді же ңе бі лу қа бі-
ле тін де, əрі оны қа жы май-тал май жү зе ге асы ра 
білуін де бо ла ды.

Ер те ден-ақ ерік та би ға ты жө нін де бір-бі рі не 
қа ра ма-қар сы екі қөз қа рас ма те риалис тік жə не 
идеа лис тік көз қа рас тар қа лып тас ты.

Ма те риалис тік ілім тұр ғы сы нан алып қа ра-
сақ, адам ның ерік бос тан ды ғы – се беп ті бай ла-
ныс ты лық қа, де тер ми низм прин ци пі не ба ғы на-
тын бос тан дық. Қиын шы лық тар ды же ңіп шы ғу 
да – ерік бос тан ды ғы ның бір кө рі ні сі.

б) Тағ дыр се беп пен се беп кер ге бір дей қа рай-
ды: ерік пен се беп тер де «Тағ дыр кі та бын да» жа-
зыл ған. Адам ның ер кі тағ дыр ға бө гет бол майды, 
екеуі бір-бі рі не сүйене ді. 

Адам ның өз қа лауы тағ дыр ды, ал тағ дыр 
адам ның дер бес қа ла уын  жоқ қа шы ғар майды: 

1. Жа ра ты лыс та илə һи тағ дыр мен бағ дар ла-
ма бар бол са, адам да ерік пен пейіл бар. 

2. Ал лаһ та ға ла ның ілі мі шек сіз, ол уа қыт 
пен ке ңіс тік ке тəуел ді бол ма ған дық тан өт кен ді, 
қа зір гі ні жə не бо ла шақ та бо ла тын нəр се лер ді то-
лық бі ле ді. 

3. Ал лаһ та ға ла бо ла шақ та бо ла тын бү кіл оқи-
ға лар ды əртүр лі кі тап тар тү рін де тір кеп жа за ды. 

4. Біз іс те ген де рі міз ді Ал лаһ та ға ла со лай 
жаз ды деп іс те мей міз, ке рі сін ше, Ал лаһ та ға ла 
біз дің өз қа лауы мыз бен не іс тейтіні міз ді біл ген-
дік тен со лай жа за ды. 

5. Ал лаһ та ға ла тағ ды ры мыз ды жа за тын кез-
де, біз дің дер бес қа лауы мыз ды ес ке ре ді əрі оны 
қа лай қол да на ты ны мыз ды да есеп ке ала оты рып 
жа за ды. 

6. Егер біз қа лауы мыз ды із гі жол да қол да на-
тын бол сақ, он да Ал лаһ та ға ла өзі нің мол мейірі-
мі мен біз ге мы на өмір де нығ мет тер бер ге ні мен 
қой май ақы рет те де жəн нат ты бе ру ді уəде ету де.

Мұ сыл ман дар «тағ дыр, жаз мыш» мə се ле сі 
тө ңі ре гін де пі кір та лас тар ға тү сіп, бір бө лі гі тағ-
дыр дың бар еке нін не гіз деу үшін шек тен шық-
қан пі кір лер ге бой ал ды рып, адам ба ла сын да еш-
бір ерік пен таң дау құ қы ның жоқ еке нін айт қан. 
Тағ дыр ға қа тыс ты екі түр лі көз қа рас пен екі ағым 
пай да бол ды: қа да рия жə не жа ба рия[6, 84 б.].

Жа ба рия ағы мын ұстану шы лар «адам тағ-
дыр ға тəуел ді, оның амал ету де еш қан дай ерік-
кү ші жоқ» де се, ал қа да рия ағы мы «Ал лаһ адам-
ның ісі не ара лас пайды, пен де нің өзі бар лық ісін 
таң дау мен ерік ті түр де жа сай ды, тағ дыр де ген 
жоқ» де ген ді ал ға тар та ды. Мұ сыл ман дар дан 
бас қа бір топ тағ дыр де ген ді тү бе гей лі жоқ қа 
шы ға рып, «адам ба ла сы бү кіл іс-əре кет те рін де 
ерік ті» де ген көз қа рас ты ұс тан ды. Бұ лар ды «Қа-
да рит тер» деп ата ды.

Зерт теу ші лер Қа да рия ағы мын да ғы тағ дыр-
ды жоқ қа шы ға рып, адам ер кі не шек сіз ер кін дік 
бер ген бұл көз қа рас тың қай дан кел ге нін, кім дер 
та ра пы нан шы ға рыл ға нын анық тау ға ты рыс қан-
мен дə лел ді ай ғақ көр се те ал ма ған. Де ген мен, 
ақи қат қа жа қын да ған да рын да жоқ қа шы ға ру ға 
бол майды. Де рек тер де тағ дыр ды жоқ қа шы ға ру 
ар қы лы адам ер кін анық тау ға ты рыс қан бұл пі кір-
ді мұ сыл ман дар хрис тиан дар дан ал ған кө рі не ді. 

Қа да рия ағы мы тек қа на тағ дыр ды жоқ қа 
шы ғар ған дер бес бір мек теп ре тін де сақ тал ма са 
да, осы тұс та пай да бол ған му та зи лит тер ағы мы-
ның идеоло гиялық тұ ғыр ла ры ның бі рі осы «тағ-
дыр мə се ле сі (қа да рияшыл дық)» бол ды. Му та-
зи лит тер ді тіп ті қа да рит тер дің жал ға сы деп те 
айтуға бо ла ды. 

Тағ дыр, жаз мыш мə се ле сі бар лық қауым дар-
да кө те рі ліп, əр түр лі пі кір лер орын ал ған. Алай-
да, со лар дың еш бі рі де қа на ғат та нар лық нə ти-
же ге қол жет кі зе ал ма ған. Ис лам бұл мə се ле ге 
өзін дік тұр ғы дан жа қын да ған. Құ ран да адам 
ба ла сы на бір жа ғы нан ерік бос тан ды ғы бе ріл ге-
ні жə не жа са ған іс-əре кет те рі нен жа уап ты еке ні 
айт ыл са, бір жа ғы нан аб со лют ті ерік иесі ре тін-
де Ал ла ны көр се те ді. Мұ хам мед пай ғам бар да 
тағ дыр мə се ле сі тө ңі ре гін де пі кір та лас жа сауға 
тыйым са лып, бұл нəр се нің то лық қан ды ше ші-
мін та бу мүм кін емес ті гін айт қан. 

Де ген мен, осы мə се ле мұ сыл ман дар ара сын-
да əл сін əл сін тал қы ға тү сіп, пі кір та лас тың ны-
са ны на айна лып отыр ған. Әсі ре се, омейяд тар 
ке зін де пай да бол ған бір топ, тағ дыр ды тү сін ді-
ру ба ры сын да адам ба ла сы ның ерік бос тан ды ғы-

ның мүл дем жоқ еке нін, бар лық нəр се нің ал дын 
ала бе кі тіл ген жаз мыш қа қа рай жү зе ге аса ты-
нын айт ты. Олар дың ойын ша, адам ба ла сы өз 
ер кі мен бір нəр се ні жа сауда дəр мен сіз. Ол бү кіл 
іс-əре кет те рін де ерік сіз (жəбр). Өйт ке ні еш қан-
дай кү ші, құ ды ре ті, таң дау ер кі жоқ. Ал ла бү кіл 
та би ғат құ бы лыс та рын да ғы қоз ға лыс ты жа рат-
қа ны се кіл ді адам ның іс-əре кет те рін де жа ра та-
ды. Алай да, бұл іс-əре кет тер дің адам ба ла сы на 
қа тыс ты лы ғы рə міз дік си пат та. Та би ғат та бо лып 
жат қан құ бы лыс тар ға ағаш же міс бер ді, су ақ ты, 
күн шық ты жə не бат ты, жер қу ра ды не ме се көк-
те ді деп қа лай айт ыл са, адам ба ла сы ның іс-əре-
кет те рі де осын дай бо лып та бы ла ды.

Мат ру ди лік мек те бі бол са тағ дыр мə се ле-
сін əһ ли-сун на бо йын ша қа рас ты рып: тағ дыр – 
иман шарт та ры ның бі рі. Әр бір мұ сыл ман ға тағ-
дыр ға се ну фа рыз етіл ген. Әһ ли-сун на ақи да сы 
бо йын ша тағ дыр тү сі ні гін Пай ғам бар үл гі сі мен 
ор та жол ды ұстана ды, яғ ни адам ер кі мен жаз-
мыш қа тар жү ре ді де ген пі кір ді ұстана ды.

Жал пы ға лам ға көз жү гі рт кен уа қыт та əр 
нəр се де гі ар найы өл шем ді, нə зік есеп ті, жал пы 
əлем ді қам ты ған таң ға жа йып  жүйені бай қай мыз. 
Әр нəр се өзі нің бо йына бе ріл ген бағ дар ла ма мен 
жү ру де. Мы са лы, өрік аға шы кіш ке не дə не гі не 
қойыл ған бағ дар ла ма ар қы лы жер бе ті не қыл-
тия шы ғып, күн нен-күн ге жай қа ла өсіп, көк тем 
кі ре бүр ші гін ат са, ар ты нан же мі сі нің сү йін ші-
сі іс пет ті гү лін аша ды. Со сын сол бағ дар ла ма ға 
қа рай өзі не тəн аң қы ған исі мен, көз ді тар тар ре-
ңі мен, бал дай тəт ті дə мі мен құл пы ра өс кен же-
мі сін бе ре ді. Күн Ал ла ның қой ған бағ дар ла ма-
сы на қа рай арай лап атып, алау лап ба та ды. Сол 
бағ дар ла ма ға қа рай сəуле сін ша шып, жылуын  
тө ге ді. Жер де гі су дың бу боп кө те рі ліп, ар тын ша 
бұлт қа айна лып, уақы ты жет кен де жер ге қайта 
жаң быр боп жаууы, құр ғақ то пы рақ тың, жал пы 
су ға мұқ таж дар дың қа же ті не жа рауы – Ұлы Жа-
ра ту шы ның ар найы бағ дар ла ма сы на қа рай жү зе-
ге аса ды. Су да ғы ағу, тас та ғы қат ты лық, жер де гі 
тар ты лыс заң да ры – бұл əр қай сы сы ның өзін дік 
тағ ды ры. Құс тар дың ұшуы, ба лық тың жү зуі, 
елік тің жү гі руі – бə рі-бə рі Ұлы Жа ра ту шы ның 
əр қай сы сы на лайық етіп қой ған заң да ры, ар найы 
тағ ды ры бол мақ [7, 84 б.]. 

Құ ран Кə рім де: «Еш кү мəн сіз біз бар лық 
нəр се ні ар найы есеп пен жа рат тық». Де мек, Ұлы 
Жа ра ту шы мыз əр нəр се ге өзін дік тағ ды рын жаз-
ған. Жа ра ты лыс та ғы əр бір нəр се сол тағ дыр дан, 
ар найы бағ дар ла ма дан асып, жал пы жүйе ден 
шы ғып ке те ал май ды. Әлем де гі бас ай нал ды рар 
мы на тең дес сіз сұ лу лық, ерек ше жүйе ал дын-
ала бел гі лен ген ар найы жо ба ны, дəл ме-дəл есеп-

ті, яғ ни, илə һи тағ дыр ды нұс қайды. Жы мың дап, 
жар қы ра ған сан сыз жұл дыз бел гі лен ген өз ме-
же сі нен еш ауыт қы май қоз ға лып, ға рыш та жү зіп 
жүр се, жан-жа ну ар, өсім дік, жал пы жа ра ты лыс 
Ал ла Та ға ла ның жаз ған ар найы бағ дар ла ма сын 
айна-қа те сіз қайталап ғұ мыр ке ше ді.

«Қа за» де ге ні міз – Ал лаһ тың ежел ден, əу 
бас тан бел гі леп, тағ дыр ға жа зып қой ған құ бы-
лыс тар мен жа ра ты лыс тар дың уа қыт, са ға ты, 
мез гі лі мен ме ке ні, сə ті кел ген де жү зе ге асуы. 
Яғ ни, əуел ден Ал лаһ тың ілім мен қа ла уына сай 
бе кі тіл ген нəр се лер дің уақы ты кел ген де, Жа ра-
ту шы ның «Тə ку ин» си па ты ар қы лы іс ке асуы. 
Сон дық тан та би ғат та ғы бар лық нəр се лер Ал-
лаһ тың  тағ дыр мен қа за сы на сəй кес бо ла ды. Еш 
нəр се тағ дыр мен қа за дан тыс өз ді гі нен яки кез-
дей соқ жү зе ге ас пай ды. 

Тағ дыр мен қа за ға иман – Ал лаһ Та ға ла ның 
Ілім, Ира да, Құ ді рет жə не Тə ку ин си пат та ры на 
иман ету. Се бе бі, тағ дыр мен қа за Ал лаһ тың осы 
си пат та ры ар қы лы өл ше ніп, бел гі ле ніп, жа ра-
ты ла ды. Бұл жағ дайда біз дер тағ дыр мен қа за ға 
иман ету мен қа тар жақ сы лық пен жа ман дық тың, 
ащы мен тəт ті нің, бү кіл жа ра ты лыс атау лы ның 
Ал лаһ тың бі луі, қа лауы мен жа рат уын ан тұ ра-
тын ды ғы на иман ет кен бо ла мыз [8, 109 б.].

Құ ран да иман не гіз де рі мен бай ла ныс ты аят-
тар да (Ба қа ра-117; ни са-136) тағ дыр мен қа за ға 
иман ету мə се ле сі айт ыл ма ған. Бі рақ, Ха зі ре ті 
Пай ғам ба ры мыз дың мəш һүр «Жиб рил» ха ди сін-
де тағ дыр ға се ну дің де иман ның шарт та ры на кі-
ре тін ді гі айтыла ды. Құ ран да тағ дыр ға иман ету 
мə се ле сі айт ыл ма ға ны мен, жо ға ры да кел ті ріл-
ген аят тар да бар лық нəр се нің əу бас тан тағ дыр-
ға бел гі ле ніп қойыл ған ды ғы ашық түр де баян 
етіл ген. Әһ ли сүн нет бо йын ша, тағ дыр ға се ну 
– иман шарт та ры ның бі рі. Ис лам да Муғ та зи ла 
ағы мы тағ дыр ға иман ету мə се ле сін Құ ран да ті-
ке лей айт ыл ма ған деу ар қы лы оны тіп тен жоқ қа 
шы ға ра ды. 

Ерік мə се ле сі мұғ та зи ла ның «əділ дік» ұстаны-
мы мен ті ке лей бай ла ныс ты, бұл ба ғыт зұлым дық-
тың құ дай дан ке ле тін ді гін айт қан жə не адам да ғы 
ер кін дік ті жоқ қа шы ғар ған «жəб рия» ба ғы ты мен 
пі кір та лас қа тү сіп, бұл ағым да ғы лар дың пі кір ле-
рі нің Ал ла ның əділ ді гі не сай кел мейт ін ді гін ал-
ға тар та оты рып, адам ның бар лық əре кет те рі нен 
жа уап ты екен ді гін, сол үшін де ерік ті екен ді гін 
дə лел деп бақ қан. Алай да олар адам да то лық ер-
кін дік бар деп са на ған дық тан, жаб рияға қар сы ке-
ле міз деп қа те лік тер ге жол бер ген.

Ен ді гі бір тоқ та ла ке те тін мə се ле мұғ та зи ла-
ның іс əре кет тер ту ра лы пі кі рі. Олар жал пы іс-
тер ді екі топ қа бө ле ді. 

Дже ке баева М.А. жəне т.б.

Бі рін ші сі, біз дің ша ма мыз ке ле тін, яғ ни ер кі-
міз де гі іс тер.

Екін ші сі, ша ма мыз кел мейт ін, ерік тен тыс іс тер.
А) Ер кі міз де гі іс тер он түр лі, мұ ның бе сеуі 

тə ні міз ге қа тыс ты, ал қал ған бе сеуі жү ре гі міз ге 
(ру хы мыз ға) тəн: 1) ауыр лық, 2) қи мыл, 3) ма те-
рианың эле ме нт те рі нің бі рі гуі, 4) ды быс, 5) қи-
на лу, 6) се нім, 7) қа лау, 8) қа ла мау, 9) ой жə не 
кү мəн, 10) пі кір лер. 

Б) Ер кі міз ден тыс іс тер он екі түр лі: 1) түс 
(түр), 2) дəм, 3) иіс, 4) ыс тық, 5) суық, 6) дым-
қыл дық, 7) құр ғақ тық, 8) өмір сү ру, 9) құ ді рет, 
10) ерік сіз қа лаулар (лəз зат алу), 11) жиір ке ну, 
12) өлім. 

 Осы дан ке йін  мұғ та зи ла, Ал ла ның құ ді ре-
ті біз дің ша ма мыз ке ле тін іс тер ді де, кел мей- 
т ін іс тер ді де қам тып тұ ра ды де ген көз қа рас ты 
ұстана ды. Со ны мен қа тар адам ша ма сы же те тін 
іс те ерік ті, алай да адам ның əре ке тін Ал ла жа рат-
пайды деп қа был дайды. Құ дай дың құ ды ре ті ту-
ра лы аз қоз ға ла тын дық тан Мұғ та зи ла ба ғы тын-
да адам ның құ ды ре ті не кө бі рек кө ңіл бөліне ді. 
Мұғ та зи ла ба ғы тын ұстану шы лар дың пі кі рін ше 
тір ші лік ке жə не күш ке ие бол ған адам ба ла сы, 
өзі нің ісін өзі ат қа ра ала тын дай құ ды рет ке ие. 
Олай бол ма ған жағ дайда адам ның əл сіз ді гін мо-
йын дауға ту ра ке ле ді. Ал əл сіз адам нан бел гі лі 
бір іс-əре кет тің жү зе ге асуы ақыл тұр ғы сы нан 
мүм кін емес. Сон дық тан адам ба ла сы құ ды рет-
ке ие.

Адам ның қо лын да ғы құ ды рет, бір іс ті іс теу 
не ме се іс те меу үшін не бол ма са бас қа да мүм кін-
дік тер ді пай да ла ну үшін жа рам ды. Осы лай бол-
ма ған жағ дайда адам ның жа уап кер ші лі гі не гіз сіз 
бо ла ды.

Мұғ та зи ла ба ғы тын да адам ның ер кін дік ту-
ра лы қол да ны ла тын «са лах (тиім ді лік)», «мəн-
фа ғат (пай да)» ұғым да ры на да тал дау жа сай кет-
кен жөн. Бұл ұғым дар не гі зі нен адам ның жақ сы 
іс тер ді таң дап алуы, жа ман іс тер ді іс теуден бас 
тар туы оның ер кін дік ті қа лай қол дан уына ті ке-
лей бай ла ныс ты бо луы. Алай да Құ дай ға на тек 
жақ сы лық ты қа лай ды. Адам ның кей бір кез де рі 
жа ман іс тер ді қа лауы да орын ала тын ды ғы бай-
қа ла ды. Сон дық тан тиім ді лік пен пай да мə се ле-
сін де құ дай дың ісі мен адам дар дың ісін са лыс-
ты ру ға кел мейді. Адам ның іс те ген ісін Құ дай дан 
деп са на уына бол майт ын ды ғы ның се бе бі де осы. 
Мұғ та зи ла ба ғы ты осы көз қа рас та ры ар қы лы 
Ис лам ның бас қа ба ғыт та ры нан ерек ше ле не ді. 

Жал пы сүн нит тік ба ғыт ты ұстана тын мұ сыл-
ман дар өз де рі нің іс те ген іс те рі мен жет кен та-
быс та рын құ дай дың ар қа сы деп, іс те ген жа ман-
шы лық та рын ға на өзі нен деп са на са, Мұғ та зи ла 

адам ның іс те ге ні жақ сы іс те рін де, жа ман іс те рін 
де өзі нен деп есеп тейді.

Құ дай дың «жа ман» іс те де жа ра ту ға кү ші же-
те тін ді гін мұғ та зи ла мо йын дай ды. Алай да осы 
«жа ман» деп ата ла тын іс тер дің бар лы ғы бел гі лі 
бір хик мет ке бай ла ныс ты жа ра ты ла ды, яғ ни ал-
ғаш қы да біз ге жа ман кө рі не тін кей бір нəр се лер 
«хик мет» жа ғы нан, ол іс тің не гіз гі нə ти же сі не-
ме се жа ра ты лу мақ са ты тұр ғы сы нан алып қа-
ра сақ жақ сы бо лып шы ға ды. Олай бол са мұғ та-
зи ла ның пі кі рін ше Ал ла ның жа рат қан іс те рі нің 
бар лы ғы «жақ сы». Өйт ке ні құ дай дың өзі жақ сы 
бол ған дық тан, іс те ген іс те рі, жа рат қан да ры да 
жақ сы бо луы тиіс.

Алай да адам дар дың іс те рі мұн дай емес, 
адам ның іс те ген де рі нің ас та ры на үңіл сек кей бі-
реуле рі жақ сы, кей бі реуле рі жа ман екен ді гін кө-
ру ге бо ла ды. Олай бол са сол жа ман іс тер ді Ал-
ла ға та ңу дұ рыс емес. Қыс қа сы, жа ман іс тер дің 
бар лы ғы адам дар ға тəн. 

Мұғ та зи ла ке лам шы ла ры ның пі кі рін ше жақ-
сы лық пен жа ман дық Ал ла ның ер кі не тəуел ді 
емес. Әрбір іс тің өзі не тəн жақ сы не ме се жа ман 
етіп тұр ған обек тив ті ерек ше лі гі бар. Мұ ны адам 
өз ақы лы мен ға на бі ле ала ды. Бұл тұр ғы сы нан 
да олар бас қа ді ни ба ғыт тар мен са лыс тыр ған да 
ер кі ні рек ше шім қа был да ған. Яғ ни не гіз гі сун-
нит тік көз қа рас бо йын ша «жақ сы» мен «жа ман» 
жа ман ка те го рия сын да, Ал ла ның жа ман де ге ні 
жа ман, тіп ті ол не гі зі нен жақ сы бо лып тұр са  да, 
жақ сы де ге ні жақ сы бо лып са на ла ды. Бір сөз-
бен айт қан да бір нəр се нің жақ сы не ме се жа ман 
бол ған ды ғын адам емес, Ал ла та ға йын дай ды. 
Адам дар дың мін де тім тек жақ сы де ген де рін іс-
теп, жа ман де ген де рі нен ау лақ бо лу. Алай да бұл 
мə се ле лер ту ра лы құ ран да ғы аят тар да сан түр лі. 
Ер кін дік мə се ле сін де гі мұғ та зи ла ның көз қа рас-
та рын бы лай топ шы лауға бо ла ды: 

Адам ерік ті. Ол, өз ісін өзі іс тей ді. 
Құ дай оған бұл күш-жі гер ді бер ген. 
Сон дай-ақ бір мə се ле ні іс теу не ме се іс те меу 

то лық тай оның қа лауы мен ер кі не тап сы рыл ған. 
Егер осын дай ерік ке ие бол ма ған да, ол іс те-

ген жақ сы лы ғы мен жа ман ды ғы үшін жа уап қа 
тар тыл мас еді. 

Егер Ал ла мұн дай іс тер де адам ның ер кі нен 
тыс мəж бүр етіп, со сын сол іс те ген де рі үшін жа-
за ға тарт са, ол зұлым дық не ме се əді лет сіз дік бо-
лар еді. 

Ис лам ді нін де гі адам ның ер кін дік ті, қа лау, 
таң дау мə се ле ле рі ту ра лы сөз бол ған кез де мұ-
сыл ман ға лым да үне мі тағ дыр жə не қа за та қы-
рып та ры мен бір ге қа рас ты ра ды. Бұл адам ның 
ер кін ді гі не, қа ла уына сай бө лін бейді. Адам ның 

Адам ер кі мен тағ ды ры ның өза ра бай ла ны сы

қа лауы бо йын ша іс те ле тін іс тер де мəж бүр лік 
бол майды. Адам ның өзі нің қа ла уына сай жү зе ге 
аса ды. Мұ ның адам ба ла сы өзі нің ер кі мен жү зе-
ге ас қан ды ғын бі ле ді. Ал кей кез де рі адам ның 
ерік қа лауы нан тыс жү зе ге аса тын əре кет тер 
де кез де се ді. Мə се лен, адам өзі нің ша ма сы 
жет пейт ін дұш па ны нан қа ла са да, қа ла ма са да 
же ңі ле ді. Бұл жер де біз дің қа лауы мыз жү зе ге 
ас па ған дық тан ер кін дік ту ра лы сөз бол майды. 
Ер кін дік жə не қа лау тек адам ның өз ерік-кү-
ші мен жү зе ге аса тын іс-əре кет тер ту ра лы 
айтыла ды.

Қо ры та айт қан да, Жəб рия ба ғы ты адам ның 
еш қан дай кү ші мен ер кі нің жоқ екен ді гін, Ал ла 
не ні қа ла са сол бо ла тын ды ғын ал ға тар та ды. 

Мұғ та зи ла ба ғы ты, «əділ дік» прин ци пі бо-
йын ша Ал ла ның бар лық іс-əре кет те рі нің бел гі лі 
бір мақ сат та, хик мет ті, яғ ни адам дар дың пай-
да сы үшін екен ді гін мо йын дай ды. Олар дың пі-
кі рін ше адам өзі де бар күш пен бір іс ті іс теуге 
не ме се іс те меуге ша ма сы ке ле ді, əйт пе се жа уап-
кер ші лік ке тар тыл мас еді. Сон дық тан адам ер кін 
жə не іс-əре ке тін өз ер кі мен жа сай ды. Іс-əре кет-
тер дің Ал ла та ра пы нан адам дар дың ер кі нен тыс 
жа ра ты луы зұлым дық бо лып та бы лып, жа уап-
кер ші лік қа ғи да сы на қай шы бо лар еді. 

Мух та зи ле мен Ма ту ри ди ара сын да ғы айыр-
ма шы лық: Мух та зи ле Ал лаһ ты əділ көр се ту 
үшін адам ның бар лық іс-амал да рын адам ның 
өзі нің ерік қа ла уына жə не күш құ ді ре ті не тəуел-
ді ете ді. Адам өз іс-əре кет те рін өзі жа рат қан деп, 
жа ра ту үшін сол күш ті құ дай бер ген дей ді. 

Ма ту ри ди бол са бұл пі кір ге ке ліс пей, адам-
ның іс-қи мы лы ның да жа ра тылуын  құ дай ға бе-
ріп, адам ға тек қа на ерік қа лау ар қы лы таң дау ды, 
яғ ни ер кін дік ті бе ре ді, жə не сол ар қы лы адам ды 
ет кен амал да ры на жа уап кер қы ла ды. Өйт ке ні ой-
шыл дың пі кі рі бо йын ша, Адам да ғы бел гі лі бір 
амал ды орын дау үшін қа жет бол ған күш-құ ді-
рет ті де Ал ла жа рат қан. Ол жа ра тыл ған күш-құ-
ді рет адам ның қол да на тын таң да уына, ын та сы-
на, əуесі не қа рай бо ла ды. Құ ді рет ті Ал лаһ тың 

жа ра туы, адам ның іс-қи мыл да рын да Ал ла жа-
ра та ды де ген сөз.

Ал мұғ та зи ла ба ғы ты, қа да рия ба ғы ты ның 
тағ дыр ту ра лы тү сі ні гін ұстанып бел гі лі бір 
жүйеге кел тір ген дік тен Құ дай дың тағ дыр ды жа-
зып қоюын жоқ қа шы ға ра ды. Со ны мен қа тар 
адам ды іс те ген іс те рі не жа уап ты деп са най ды. 
Бұл нə ти же ге олар, адам ның құ дай ал дын да ғы 
жа уап кер ші лі гін дə лел деу үшін бар ған сияқ ты. 
Бі рақ жа уап кер ші лік ті дə лел деу үшін тағ дыр ды 
жоқ қа шы ға ру қа жет ті лік пе?

Бұл сұ рақ тың шең бе рін де көп мə се ле лер ше-
ші мін та ппаған. Олар дың ал ға тар тқан дə ле лі, 
Құ дай дың тек қа на із гі лік ті қа лайтынын жа ман-
дық ты қа ла майт ын ды ғы. Өйт ке ні, жа ман дық ты 
қа лау да жа ман дық бо лып та бы ла ды. Құ дай-
ға мұн дай қа сиет та ғу дұ рыс емес. Олай бол са 
адам ның іс-əре ке ті ежел ден жа зыл маған, ал дын-
ала жа зылып қойыл ма ған, ке йін нен ат қа ры ла ды, 
жə не Құ дай дың жаз мы шы на ри за шы лық пен қа рау 
шарт. Бұл – Құ дай дың жаз ған жа ман ды ғы на ри за-
шы лық та ны ту шарт де ген сөз. Бұл дұ рыс емес.

Өйт ке ні əр бір адам өз бо йын да тан дау, қа лау 
ер кін ді гі нің бар екен ді гін ұж да ны ар қы лы бі ле 
ала ды. Адам, са на сы мен ажы ра тып, ақы лы мен 
тү сі ріп, жү ре гі мен сү йіп , ер кі мен таң дап ше шім 
қа был дайды.

Егер ер кін ді гі бе ріл ме ген де, құ дай ға де-
ген иман ның, құл шы лық тың, адам ның жа са ған 
кү нə сі нің, бұл дү ниенің сы нақ болуын ың еш-
қан дай мə ні қал мас еді. Сон дай-ақ, күн де лік ті 
өмір де адам дар ды, бір іс ті іс те ге ні үшін не ме се 
іс те ме ге ні үшін сы нап, жа уап қа тар тып жа та мыз. 
Бұл да адам ның ер кін дік ке ие екен ді гін біл ді ре-
ді. Дұ рыс тағ дыр се ні мі не ие бол ған мұ сыл ман 
«қа лай бол ған да да тағ ды рым со лай, бə рі бір өз-
гер мейді» деп қа рап отыр майды. Бұл тəуе кел ету 
емес, ке рі сін ше жал қау лық бо лып са на ла ды. Өз 
ер кі бо йын ша бар лық мүм кін дік тер ді қол да нып, 
се беп тер ді орын дап со дан ке йін  ға на нə ти же сін 
құ дай дан кү те ді. Күт ке ні не қол жет кі зу, не ме се 
жет кі зе ал мау Құ дай дың тағ ды ры на тəуел ді. 

